
ԱՄՓՈՓԱԹԵՐԹ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԱՊՐԻԼԻ 30-ի N 718-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Առողջապահության նախարարություն

	22.07.2024թ.

	
	N 020/46824-2024

	1. հիմք ընդունելով Կառավարության 29.06.2002 թ. N 867 որոշման հավելված                        N 13-ի 101-րդ կետը, մասնավորապես «N 13 հավելվածի պարզաբանում» բաժնի «Հիվանդանոցներ» ենթաբաժնի 24-րդ պարբերությունը, որի համաձայն` «......Հոգեբուժական, մաշկաբանական, վեներաբանական, ակնաբանական բժշկական օգնություն և սպասարկում իրականացնող բժշկական հաստատություններում 33-րդ կետի (ընդունարանի) 1-ին, 2-րդ, 3-րդ, 4-րդ, 5-րդ ենթակետերով նախատեսված պահանջների առկայությունը պարտադիր չէ առաջարկվում է Նախագծի հավելված 2-ով ներկայացված Ստուգաթերթ N 3.2-ի 20-րդ կետի 1-5 ենթակետերը հանել: 

Միաժամանակ առաջարկվում է նշյալ Ստուգաթերթում ներառել Առողջապահության նախարարի 04.01.2022թ. N 01-Ն հրամանով հաստատված հոգեբուժական կազմակերպությունում հոգեկան առողջության խնդիր ունեցող անձի կեցությանն անհրաժեշտ պայմանների վերաբերյալ հարցեր և  Առողջապահության նախարարի 02.08.2022 թ. N 49-Ն հրամանով հաստատված պետության կողմից երաշխավորված անվճար պայմաններով հոգեբուժական օգնության և սպասարկման կազմակերպման ու իրականացման չափորոշչով նախատեսված դրույթները, մասնավորապես. չափորոշչի 14-15-րդ, 18-19-րդ կետերի կատարման վերաբերյալ հարցեր: 
	Ընդունվել է:
Կատարվել են համապատասխան փոփոխություններ:









Ընդունվել է մասնակի:
Ներառվել են Առողջապահության նախարարի 02.08.2022 թ. N 49-Ն հրամանով հաստատված պետության կողմից երաշխավորված անվճար պայմաններով հոգեբուժական օգնության և սպասարկման կազմակերպման ու իրականացման չափորոշչով նախատեսված դրույթների վերաբերյալ հարցեր:
Առողջապահության նախարարի 04.01.2022թ. N 01-Ն հրամանով սահմանված  են սանիտարահիգիենիկ նորմեր և կանոններ, որոնց բժշկական օգնության և սպասարկման վերահսկողության շրջանակներում նպատակահարմար չէ ընդգրկել ստուգաթերթի մեջ:

	2. Նախագծի հավելված 5-ով ներկայաղցած Ստուգաթերթ N 3.5-ը լրացնել բժշկական միջամտություն ստանալու կամ դրանից հրաժարվելու վերաբերյալ գրավոր իրազեկված համաձայնության ձևի վարման վերաբերյալ կետով (Առողջապահության նախարարի 06.12.2021թ. N 88-Ն հրամանի հավելված 15-ով հաստատված ձևի համապատասխան)` հիմք ընդունելով «Բնակչության բժշկական օգնության և սպասարկման մասին» օրենքի հոդված 16-ի 1-ին մասը:
	Ընդունվել է:
Կատարվել է համապատասխան փոփոխություն:

	3. Նախագծի հավելված 7-ով ներկայացված Ստուգաթերթ N 3.7-ի 2-րդ բաժնի   աղյուսակի «Կազմակերպությունում վարվում և լրացվում են» բաժնում ներկայացված բժշկական փաստաթղթերի վարումն իրականացվում է թղթային եղանակով՝ հիմք ընդունելով Առողջապահության նախարարի 17.09.2010թ. N 18-Ն հրամանի պահանջները: Սակայն, հիմք ընդունելով «Բնակչության բժշկական օգնության և սպասարկման մասին» օրենքի հոդված 2-ի 1-ին մասի 34-րդ կետը, համաձայն որի բժշկական փաստաթուղը՝ բուժաշխատողի կողմից վարվող (լրացվող) և լիազոր մարմնի սահմանած կարգով հաստատված ձևի հաշվետվական կամ հաշվառման թղթային կամ էլեկտրոնային փաստաթուղթն է, իսկ օրենքի հոդված 31-ի  1-ին մասի  6-րդ կետի համաձայն՝	ավագ և միջին բուժաշխատողները՝ օրենսդրությամբ սահմանված կարգով պարտավոր են  լրացնել, վարել և շրջանառել բժշկական փաստաթղթերը, այդ թվում՝ էլեկտրոնային առողջապահության համակարգում, առաջարկվում է դիտարկել նաև նշյալ փաստաթղթերի էլեկտրոնային եղանակով լրացման, վարման հնարավորությունը, մինչև Առողջապահության նախարարի 17.09.2010թ. N 18-Ն հրամանում անհրաժեշտ փոփոխություններ և լրացումներ կատարելը:
	Չի ընդունվել:
Ներկայացված առաջարկությունը կդիտարկվի Առողջապահության նախարարի 17.09.2010թ. N 18-Ն հրամանում անհրաժեշտ փոփոխություններ և լրացումներ կատարելուց հետո: 
	

	4.Նախագծի հավելված 12-ով ներկայացված Ստուգաթերթ Ստուգաթերթ N 3.12-ում լաբորատոր ախտորոշիչ` կլինիկական, կենսաքիմիական (բիոքիմիական), շճաբանական (սերոլոգիական), գենետիկական, մանրէաբանական, վիրուսաբանական, թունաբանական, մակաբուծաբանական, իմունաբանական, սնկաբանական լաբորատորիաների գործունեության իրականացման համար սահմանված չէ ախտահանման կաբինետի առկայության պահանջը, ինչը չի համապատասխանում   Կառավարության 29.06.2002թ. N 867 որոշման հավելված 12-ի «պարզաբանում» բաժնի «ընդհանուր դրույթներ» գլխի 4-րդ պարբերության պահանջին: Նախագծի նույն հավելվածում լաբորատոր ախտորոշիչ` կլինիկական, կենսաքիմիական (բիոքիմիական), շճաբանական (սերոլոգիական), գենետիկական, մանրէաբանական, վիրուսաբանական, թունաբանական, իմունաբանական, լաբորատորիաների գործունեության իրականացման համար սահմանված չէ միջամտությունների կաբինետի առկայության պահանջը, ինչը չի համապատասխանում  Կառավարության վերոնշյալ որոշման հավելվածի 12-ի «պարզաբանում» բաժնի «ընդհանուր դրույթներ» գլխի 5-րդ պարբերության պահանջին:
	Ընդունվել է:
[bookmark: _GoBack]Կատարվել են համապատասխան փոփոխություններ:

	    5. Նախագծի հավելված 14-ով ներկայացված Ստուգաթերթ N 3.14-ի 3-րդ բաժնի   աղյուսակի 5-րդ կետում առաջարկվում է «Հայաստանի Հանրապետության արտակարգ իրավիճակների նախարարության» բառերը փոխել «Հայաստանի Հանրապետության ներքին գործերի նախարարության»  բառերով:  Նախագծի նույն  հավելվածում բժշկական օգնության և սպասարկման շտապ և անհետաձգելի տեսակով գործունեության իրականացման համար սահմանված չէ միջամտության կաբինետի առկայության պահանջը, ինչը չի համապատասխանում Կառավարության 29.06.2002թ. N 867 որոշման հավելվածի 12-ի «պարզաբանում» բաժնի «ընդհանուր դրույթներ» գլխի 5-րդ պարբերության պահանջին:
	Ընդունվել է:
Կատարվել է համապատասխան փոփոխություն:

	Միաժամանակ, հաշվի առնելով, որ Կառավարության 29.02.2002 թվականի N 867 որոշման հավելված 13-ով սահմանված «Շտապ օգնության կայանների և ենթակայանների բժշկական գործունեության համար անհրաժեշտ տեխնիկական և մասնագիտական որակավորման պահանջներն ու պայմանները» բաժնում ներկայացված նորածինների վերակենդանացման, վերակենդանացման, մանկաբուժական, ընդհանուր գծային, ֆելդշերական բրիգադների համար անհրաժեշտ տեխնիկական պահանջներն ու պայմանները վերանայվել են և ներկայումս շրջանառման մեջ է Կառավարության որոշման նախագիծ, առաջարկվում է հաշվի առնել վերոգրյալը` հետագայում Ստոգաթերթը   Կառավարության որոշմանը  համապատասխանեցնելու նպատակով:
	Ընդունվել է:

	2. Էկոնոմիկայի նախարարություն

	23.07.2024թ.

	
	N 033/46952-2024

	Առարկություններ և առաջարկություններ  չկան։ 
	Ընդունվել է:

	3. Ֆինանսների նախարարություն

	17.07.2024թ.

	
	N 034/45875-2024

	Դիտողություններ և առաջարկություններ չկան: 
	Ընդունվել է:

	4. Աշխատանքի և սոցիալական հարցերի նախարարություն

	23.07.2024թ.

	
	N 040/47030-2024

	Առաջարկություններ և դիտողություններ չունի:
	Ընդունվել է:

	5. Առողջապահական և աշխատանքի տեսչական մարմին

	23.07.2024թ.

	
	N /47114-2024

	Առաջարկություններ չկան։
	Ընդունվել է:

	6. Արդարադատության նախարարություն

	18.09.2024թ.

	
	N 035/59940-2024

	1. Նախագծի 1-ին կետով նախատեսվում է Հայաստանի Հանրապետության կառավարության 2020 թվականի ապրիլի 30-ի N 718-Ն որոշման (այսուհետ՝ Որոշում) 1-ին կետով հաստատված N 3 հավելվածում կատարել փոփոխություններ, սակայն հարկ է նկատել, որ Որոշման 1-ին կետը ներառում է հինգ ենթակետ, ուստի իրավական որոշակիության սկզբունքի ապահովման նպատակով անհրաժեշտ է հստակ նշել թե 1-ին կետի որ ենթակետով հաստատված հավելվածի մասին է խոսքը:
	Ընդունվել է:
Կատարվել է համապատասխան փոփոխություն:

	2. Նախագծին կից ներկայացված Հավելվածների (այսուհետ՝ Հավելվածներ) ողջ տեքստում կիրառված «Հայաստանի Հանրապետության օրենքով սահմանված կարգով», «Հայաստանի Հանրապետության օրենսդրությամբ սահմանված կարգով» ձևակերպումներն անհրաժեշտ է հստակեցնել՝ հաշվի առնելով այն հանգամանքը, որ օրենսդրությունը լայն հասկացություն է, մասնավորապես՝ «Նորմատիվ իրավական ակտերի մասին» 2-րդ հոդվածի 1-ին մասի 7-րդ կետի համաձայն՝ օրենսդրությունն օրենսդրական և ենթաօրենսդրական նորմատիվ իրավական ակտերի ամբողջություն է:
	Չի ընդունվել: 
«Հայաստանի Հանրապետությունում ստուգումների կազմակերպման և անցկացման մասին» օրենքի 3-րդ հոդվածի 1.1 մասի 5-րդ պարբերության համաձայն ստուգաթերթերի հարցերը չեն կարող անմիջականորեն հղում պարունակել նորմատիվ իրավական ակտերին: Հարցի ձևակերպման համար հիմք հանդիսացող իրավական նորմերը նշվում են առանձին սյունակով` յուրաքանչյուր հարցի դիմաց:
Տվյալ դեպքում հարցը ձևակերպված է՝ հիմք ընդունելով օրենսդրությամբ սահմանված պարտադիր կատարման ենթակա պահանջը, իսկ իրավական նորմերի համար առանձին սյունակում նշվում է այն իրավական ակտը, որով սահմանված է կարգը։

	3. Հավելվածների ողջ տեքստում կիրառված «բուժքույր» ձևակերպումն անհրաժեշտ է համապատասխանեցնել «Բնակչության բժշկական օգնության և սպասարկման մասին» օրենքի 2-րդ հոդվածի կարգավորումներին:
	Չի ընդունվել:
Առաջարկն աշխատանքային կարգով քննարկվել է կատարողի հետ: Հավելվածների ողջ տեքստում «բուժքույր» ձևակերպման համար հիմք են հանդիսացել հարցի դիմաց համապատասխան սյունակում նշված գործող ենթաօրենսդրական նորմատիվ իրավական ակտերով նախատեսված սահմանումները: Նշյալ ենթաօրենսդրական իրավական ակտերում համապատասխան փոփոխություններ կատարելու դեպքում, ստուգաթերթերում նշյալ ձևակերպումները նույնպես կփոփոխվեն:

	4. Հավելվածների ողջ տեքստում կիրառված ծանոթագրությունների տեքստն անհրաժեշտ է նախատեսել առանձին համարակալված կետերի տեսքով՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 1-ին մասի և 14-րդ հոդվածի 5-րդ մասի կարգավորումները:
	Ընդունվել է մասնակի:
Առաջարկն աշխատանքային կարգով քննարկվել է կատարողի հետ: Նպատակահարմար ենք գտնում պահպանել նախագծով ներկայացված տարբերակը, հաշվի առնելով մյուս ստուգաթերթերի խմբագրությունը: 

	5. Հավելվածների 5-րդ բաժիններում ներառված իրավական ակտերի անվանումները անհրաժեշտ է համապատասխանեցնել «Նորմատիվ իրավական ակտերի մասին» օրենքի 18-րդ հոդվածի 3-րդ և 6-րդ մասերի պահանջներին, դիտարկումը վերաբերում է նաև Հավելվածների ողջ տեքստում կիրառված Հայաստանի Հանրապետության Կառավարության որոշումների և Հայաստանի Հանրապետության առողջապահության նախարարի հրամանների անվանումներին, մասնավորապես «Կառավարություն» և «Առողջապահության» բառերից առաջ անհրաժեշտ է լրացնել «Հայաստանի Հանրապետության» բառերը:
	Ընդունվել է մասնակի: 
Հավելվածների 5-րդ բաժիններում ներառված իրավական ակտերի անվանումները համապատասխանեցվել են «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջներին՝ հիշատակելով օրենքի կրճատ անվանումները:
Ինչ վերաբերում է «Նորմատիվ իրավական ակտերի մասին» օրենքի 18-րդ հոդվածի 6-րդ մասին, ապա անհրաժեշտ է նշել, որ Կառավարության և Առողջապահության նախարարության անվանումները
«Կառավարության կառուցվածքի և գործունեության մասին» օրենքի համաձայն նշված են առանց «Հայաստանի Հանրապետության» բառերի, հետևաբար, որպես իրավական ակտն ընդունող մարմնի անվանում, համապատասխանեցված է վերոնշյալ օրենքին։ 

	6. Նախագծին կից ներկայացված Հավելված N 2-ի, Հավելված N 8-ի և Հավելված N 12-ի ողջ տեքստում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» օրենքի 16-րդ հոդվածի դրույթները:
	Ընդունվել է:
Կատարվել են համապատասխան փոփոխություններ:

	7. Նախագծին կից ներկայացված Հավելված N 3-ի 2-րդ բաժնի աղյուսակը անհրաժեշտ է համարակալել:
Նախագծին կից ներկայացված Հավելված N 4-ի 3-րդ բաժնի 20-րդ կետի ենթակետերի և Նախագծին կից ներկայացված Հավելված N 5-ի (այսուհետ՝ Հավելված N 5) 3-րդ բաժնի 29-րդ, 52-րդ կետերի ենթակետերի համարակալումն անհրաժեշտ է շտկել:
Հավելված N 5-ի 3-րդ բաժնի 11-րդ կետից հետո անհրաժեշտ է շտկել համարակալումը, մասնավորապես 12-րդ կետի բովանդակությունը բացակայում է:
Նախագծին կից ներկայացված Հավելված N 6-ի 3-րդ բաժնի 9-րդ կետի 1-ին ենթակետի դ. և ե. պարբերություններն անհրաժեշտ է տեքստից բաժանել միջակետով, միաժամանակ անհրաժեշտ է շտկել 12-րդ կետի ենթակետերի համարակալումը, 13-րդ կետի ենթակետերը անհրաժեշտ է տեքստից բաժանել փակագծով, 89-րդ, 90-րդ, 99-րդ և 100-րդ կետերի ենթակետերը անհրաժեշտ է համարակալել արաբական թվանշաններով: 
Նախագծին կից ներկայացված Հավելված N 9-ի 3-րդ բաժնի 3-րդ կետի ենթակետերը առաջարկում ենք նախատեսել հերթական համարները ներառող սյունակում, նկատի ունենալով, որ Հավելվածները համարակալված են միանման տեխնիկայով: 
Այս առումով անհրաժեշտ է նկատի ունենալ՝ «Նորմատիվ իրավական ակտերի մասին» օրենքի 14-րդ հոդվածի 5-րդ մասի կարգավորումները:
	Ընդունվել է:
Կատարվել է համապատասխան փոփոխություն:

Ընդունվել է:
Կատարվել են համապատասխան փոփոխություններ:


Ընդունվել է:
Կատարվել են համապատասխան փոփոխություններ:

Ընդունվել է:
Կատարվել են համապատասխան փոփոխություններ:







Ընդունվել է:
Կատարվել են համապատասխան փոփոխություններ:




